
INTRODUCCION

O traballo que imos presentar aqui vaise centrar na descricion dunha serie de fendmenos
lingiiisticos a partir dunha zona moi concreta do panorama lingiiistico galego: a terra
Navia-Eo.

Hai que sinalar, nun principio, que o principal incentivo que nos moveu a realiza-
cion deste estudio partiu da lectura dunha obra de Jesus Alvarez Valdés: As costumbres
foron deste xeito (1992) na cal atopamos, amais duns moi interesantes apuntes etnogra-
ficos contados dunha maneira moi orixinal, unhas peculiaridades lingiiisticas que cha-
maron particularmente a nosa atencion e que imos tratar de describir aqui, en parte.

Estructuramo-lo traballo atendendo, en primeiro lugar, a unha serie de indefinidos
que non estan estendidos no galego comin, como por exemplo as formas dalgun, da-
quén e daqué e fixemos unha pequena incursion neste punto nas formas con valor parti-
tivo del, dela (della), delos (deles) (dellos), delas (dellas). Mais tarde, tratamos de ana-
lizar algtins recursos que nds chamamos enfaticos e de reforzo incluidos dentro do am-
bito da negacion: estamos a falar de formas como miga e faragulla utilizadas a cotio
para expresar ou para reforza-la negatividade dunha secuencia.

O noso punto de partida xeografico foi o concello de El Franco, zona que, se toma-
mos como referencia o mapa dialectal do galego de Asturias que presenta Xoan Baba-
rro', esta situada na propiamente chamada 4rea asturiana, que se caracteriza fundamen-
talmente, polo uso do artigo e/ (el neno) e o emprego das terminacions -ia, -ias € -ius
(pequenia, vecius) e dos posesivos tou(s), sou(s) (el tou libro, el sou can). A sta vez in-
cliiese nunha subarea que ten como marca fundamental a palatal lateral // como resul-

! Babarro Gonzélez, 1994, in Lingua e cultura galega de Asturias, pp. 83-148.

tado do L- e do -LL- latino (//eite, tollo). Esta subarea abrangueria unha zona arredor das
localidades da Carida, Coafia e parte de Navia.

Ainda que para este traballo partimos deste punto concreto, pois foi o texto de Alva-
rez Valdés o que deu pé para sua realizacion, non perdemos de vista outras zonas do
galego de Asturias e do galego oriental que nos puidesen achegar luz sobre aspectos que
aqui se van tratar. Asi, tivemos en conta outras obras desta franxa e, asi mesmo, grava-
cions e apuntamentos tomados a través do contacto directo con xente desta area dialectal.

1. ALGUNS INDEFINIDOS

Nun principio compre aclarar que non imos tratar neste primeiro punto as formas que
son similares as do galego comun, nin tampouco analizaremos, polo miudo, algunhas
variantes dialectais propias desta zona do galego oriental (us, uis, alguis, ua, algua...),
que xa foron obxecto de estudio noutros traballos, senon que tentaremos trata-las formas
que tefien unha presencia xeografica mais reducida, ou non tan reducida nalguns casos,
pero que resultan mais novidosas. E o caso de formas como dalgiin coas stas variantes
de feminino e de plural, daquén, daqué, dalgo, e das formas con valor partitivo del, dela
(della), delos (deles, dellos), delas (dellas).

O subgrupo que nos vai ocupar poderiase incluir dentro do que Alarcos (1992)
chama cuantificadores imprecisos, pois refirense a unha cantidade indeterminada dalgo
que non esta identificado.

Se atendemos 6 ambito xeografico do galego de Asturias e as formas incluidas neste
subgrupo que non se dan no galego comun, temos que nos fixar, nun principio, nas for-
mas ua, algiia e ningua que son as mais frecuentes no territorio asturiano de fala galega
e abranguen practicamente todo este territorio de quitado a zona de Taramundi, Santiso
e parte da Veiga, iso si, nalguns casos (parte dos concellos da Veiga, Castropol e Tapia)
en alternancia con unha, algunha, ningunha.

Outro grupo de interese nesta franxa exterior estd composto polas formas en -uis
(uis, algiiis, ningiiis) que se empregan no val do Ibias, que chegan mesmo a aparecer en
zonas do galego da Fonsagrada non fronteirizas, como por exemplo Lladairo na parro-
quia de Cuifas, fronte & variante mais habitual de plural destas formas no galego de
Asturias us, algiis, ningiis®.

Despois desta pequena referencia as variantes mais estendidas e que se consideran
caracterizadoras deste ambito xeografico, imonos deter especialmente na serie dalgun,
dalgiia, dalgiis, dalgiias que atopamos sistematicamente no texto de Alvarez Valdés.

% Hai que facer notar que nos referimos s6 a formas de feminino e de plural, pois son as que se desvian do
galego comun e non nos imos parar, neste traballo, en enumerar elementos que podemos atopar facilmente en
calquera gramatica.



Igual que sucede no resto do galego coas formas algun ¢ as suas variantes de femi-
nino e de plural, dalgun, dalgua, dalgus e dalguas poden funcionar tanto en posicion
nuclear coma de adxacentes designando un ou mais elementos dun conxunto ou unha
cantidade pequena de algo:

Despos de ter dados dalgiis sucos, empezaban us dus angazos (p. 15).
Habia nas casas casi sempre dalguia persona (p. 18).
E sabido que pra desfer us llancos habia que porier dalgun peso nel queizo (p. 31).

En casi todas as casas habia un burro ou un caballo; en dalguas convivian caballo y
burro’® (p. 39).

O emprego destes indefinidos esténdese a outros textos da zona; asi, no prologo a
Parzamiques (1993) de Garcia Galano, asinado por Xosé Miguel Suarez, aparecen ta-
mén formas coma estas; nunhas notas sobre a edicién do texto di: “...quitdronse entos
dalgus castellanismos...”.

Na documentacion antiga do galego e do leonés non parece que se documenten estas
formas; Rufino José Cuervo no Diccionario de construccion y régimen de la lengua
castellana® refirese 4s formas dalguna e dalgunos do Fuero Juzgo e outros lingiiistas
coma Diez citan a forma degun do Fuero Judgo e observan en diccionarios catalans e en
obras provenzais formas como dengii, e degu. Ante isto, non falta quen pretende expli-
car estes indefinidos a partir dunha disimilacion da forma ningu > dengu, pero parece,
cando menos, bastante improbable que unha tnica forma se estendese a todo o para-
digma. Ademais, isto non explicaria as formas con liquida que son as que aqui se nos
presentan.

Sexa como for, Corominas’ refirese a isto como un trazo exclusivo do asturiano
dando como posible etimoloxia AD *ALICUNOS ¢ o certo ¢ que hoxe en dia estan ampla-
mente documentadas formas deste tipo en todo o asturiano occidental e en zonas de
Asturias de fala galega coma a que aqui tratamos.

Neste mesmo grupo podiamos situa-las formas daqué e daquén que coinciden mais
ou menos co algo e alguén do galego comiin e que tamén aparecen nesta franxa cunha
distribucion xeografica similar ou mesmo mais ampla cas anteriores.

* Tomamo-los exemplos directamente da obra de Alvarez Valdés. Nesta obra, como el mesmo especifica no
prélogo, “la pronunciacion y la grafia no se discuten, ya que nuestra habla, a Dios gracias no estd normalizada
ni siquiera normativizada. Esta falta de reglas tanto obligatorias como persuasivas hicieron que nuestra habla
creciera libre y espontanea...”.

Como vemos as pretensions lingiiisticas que marca o autor non son demasiado ambiciosas tendo en conta as
especiais circunstancias que vive a lingua na zona occidental de Asturias. E por isto que atopamos ¢ longo do
texto grafias alleas 4 nosa lingua que coido que hai que ver neste contexto. Se ben estas poden chocar dentro
dun ambito galegéfono, non poden disfraza-la identidade dunha lingua que se identifica a todas luces como
galega.

*Vid. Munthe, 1988, pp. 45, 46.

* Corominas, DECH, sv alguno, algiin.

A solucion taba en que aparecese daquén y che axudase (p. 19).
Nun hai naide que nun teiia daqué bon (p. 51).
Si vén daquén, chifra cos didos (Parzamiques p. 19).

Con un daqué nel que inspiraba confianza (Parzamiques p. 93).

Compre facer notar que as formas daquén/algiien e daqué/algo non se excliien nece-
sariamente. Asi na obra de Alvarez Valdés conviven daqué e algo, e nos Parzamiques
de Garcia Galano atopamo-la forma daqué e tamén a forma dalgo (variante con de de
algo) e non aparecen alguén e algo. Nesta obra temos exemplos con dalgo como:

Pra manter dalgo mdis de gado (p. 50).

Era un neno dalgo mazaroco (p. 52).

A pesar disto, se temos conta os estudios feitos sobre falas do galego de Asturias e
do asturiano occidental parece que poden convivir &mbalas duas formas (alguén, algo e
daqué, dalgo) sen maiores inconvenientes.

Quizais a explicacion a esta forma dalgo tefa bastante que ver coa forma daqué e
asi, a partir dun daqué cun sentido semantico similar 6 de algo, puidose crear unha
forma dalgo tamén con d inicial, pasando a ter tres significantes para expresar ese
mesmo valor semantico, ou regularizando o paradigma con d inicial. Neste sentido, non
seria nada raro que funcionase un fenémeno analéxico, no cal poderian tamén te-lo seu
peso as formas dalgun, dalgua, dalgus e dalguas.

Sen sairmonos deste punto, temos outro grupo de formas que estan mais documen-
tadas no galego oriental; estamos a falar das formas con valor partitivo del, dela (della),
delos (deles, dellos), delas (dellas) que se orixinan gracias 6 encontro da preposicion de
e dos pronomes persoais de terceira persoa el, ela (ella ), elos (eles, ellos), elas (ellas)
cun significado equivalente a un pouco de, unha pouca de etc.

O que fai este grupo € restrinxi-la extension do concepto nominal 6 que acompafia e,
polo tanto, pddese incluir tamén no grupo que Alarcos denomina cuantificadores impre-
cisos, cun valor de particularizacion.

Son formas que poden presentar unha funcién nuclear ou adxacente, neste segundo
caso, tefien que preceder necesariamente o nucleo nominal. Podemos dicir: dame del
xamon e ante preguntas do tipo ;queres xamon? seria esperable unha resposta como:
dame del ou quero del.

Se temos en conta isto, vemos que o valor desta serie ¢ equivalente 6 que vimos xa
na forma dalgun designando unha pequena cantidade, cando acompafa a substantivos
non contables e un nimero reducido, cando acompaiia a substantivos contables. Neste
caso, contrariamente 6 que dixemos con anterioridade para dalgiin, non poderia referirse
a un Unico elemento.

Este ano xa tifia segada dela herba antes del San Xoan.

Tiamos delas creixas ai abaxo e coméronas todas os paxaros.



Tanto neste grupo coma no anterior estamonos movendo sempre no ambito de for-
mas que cuantifican dunha maneira imprecisa, imprecisiéon que se nos pon de manifesto
claramente cando vemos que acompafiadas de adverbios como ben o seu significado va-
ria e xa non indica unha pequena cantidade senon unha cantidade considerable equiva-
lente a bastante, moito; asi témo-la locucion ben deles, ben delas que se estende por
toda a xeografia galega con este valor®:

¢Colliche muitas truitas onte?

— Ai, inda collin ben delas (moitas, bastantes).

Hai outras construccions moi documentadas no territorio galego que tamén conser-
van un certo valor partitivo e que quizais se poderian pofier en relaciéon con estas for-
mas; construccions como: os madis deles, as mais delas; que de, ben de; que podemos
ver en exemplos do tipo:

Os madis deles tifian que pasa-lo dia ali. (A maioria tifian que pasa-lo dia ali).
Que de xente hai neste sitio. (Hai moita xente).

Di ben de burradas. (Di moitas burradas).

Tratase en todolos casos de expresions con preposicion que pretenden destacar unha
cantidade abundante sen especificala.

Non quixera rematar este primeiro punto sen nomear, cando menos, algunhas cons-
truccions moi frecuentes nas obras que analizamos e no galego de Asturias en xeral que
teflen un caracter indefinido amosando unha cuantificacion imprecisa e, xeralmente,
elevada. Coido que ¢ importante que as tefiamos presentes pois hai unha certa tendencia,
cando falamos dos indefinidos, a referirmonos simplemente a un abano de formas mais
ou menos amplo e moi ben delimitado que expresa uns valores de imprecision ou de in-
determinacion, pero a lingua habilita case sempre outras construcciéns para expresar
estes significados; algunhas delas son propias da fala coloquial mentres que outras son
susceptibles de empregarse en todo tipo de contextos. Sen sairmonos da obra de Alvarez
Valdés, temos varios exemplos que amosan claramente eses valores, valores que poden
ser enfatizados polo falante por medio da entoacion.

Mete medo el labor que daba (daba moito labor).

Habia via d’ homes na aira (habia moitos homes).

Pillaron ua boa chea de traballo (tiveron moito traballo).

Llevara ua xeira de esmorecer (tivera un tempo de traballo con moito apuro).

Cabian colmos a’sgaya (cabian moitos colmos).

® Hai que salientar que na zona que estamos a estudiar tamén son posibles as formas de singular ben del e ben
dela:

( Tes muito trigo este ano?

— Terio ben del.

¢ Quédache muita herba por recoller?

— Home, quedar queda pero xa che recollin ben dela.

2. A NEGACION: RECURSOS ENFATICOS E DE REFORZO

Non imos facer aqui un estudio dos procedementos de expresion da negaciéon na zona
senén que imos analizar certos recursos “enfaticos” e “de reforzo” que aparecen de
forma moi habitual no galego desta franxa e que son, & sua vez, bastante frecuentes en
amplas zonas do galego de Asturias. Referimonos a substantivos que actiian habitual-
mente coma reforzos da negacién ben sexa cun valor enfatico, ben sexa cun valor de hi-
percaracterizacion.

As formas nas que nos imos centrar non tefien un sentido negativo en si mesmas
pero chegan a adquirilo en determinados contextos podendo mesmo funcionar, como
imos comprobar mais tarde, coma palabras cargadas cun contido puramente negativo.

Se ben no latin clasico a duplicidade na negacion se empregaba como medio para
expresar unha afirmacion, no latin vulgar e nas linguas romances a combinacion de dous
elementos converteuse moitas veces nun recurso para reforza-la negacion e incluso hai
linguas coma o francés onde a presencia de dous elementos negativos € obrigatoria.

Xa no latin vulgar habia unha tendencia a reforza-la negacion con substantivos que
indicaban unha pequena parte dun todo ou que facian referencia a obxectos dun valor
nulo’, tendencia que se trasladou 4s linguas roménicas nas que atopamos palabras, nor-
malmente substantivos, que indican unha cantidade pequena de algo, empregadas coma
reforzos dunha negacion que, normalmente, xa vai expresa en posicion prenuclear.

Sen embargo, non todalas linguas tefien estendidas estas estructuras. O romanés, por
exemplo, parece que non cofiece mais ca forma mica, forma tamén moi usual na maioria
romances € que veremos mais adiante no noso caso. Outras formas coma as provenientes
de GUTTA e de PUNCTU tamén estan estendidas polas linguas romanicas, ainda que cunha
menor presencia ca anterior ¢ cunha importancia mais variable segundo as linguas; por
exemplo o francés e o italiano empregan con moita frecuencia as formas derivadas do
PUNCTU latino fronte a outras linguas romanicas coma o provenzal ou o castelan.

Estas palabras tenden a aparecer despois do verbo e este leva antes unha particula
que actia como marcador da negacion, ainda que, como veremos, non sempre ¢ asi.
Nun principio, podense considerar, xa que logo, coma reforzos doutra negacion prenu-
clear que € a que establece realmente a negatividade da secuencia predicativa.

E ben sabido que no galego comiin hai certas palabras que poden desempefiar esta
funciodn, tal € o caso de migalla, cousa, chisco... Nuns casos a lexicalizacion destas ex-
presions foi maior ca noutros, onde a palabra non perdeu totalmente o seu significado
orixinario polo que s6 ¢ posible o seu emprego con certos verbos, este € o caso de: non
ver un palmo de terra, non comer un bocado®.

’ Lopez Gato, 1984, p. 78.

8 Alvarez / Montegudo / Regueira, 1986, pp. 460-461.



Os substantivos que atopamos no texto de Alvarez Valdés que funcionan case siste-
maticamente coma reforzos de negacion, ou que mesmo chegan a adquirir unha signifi-
cacion puramente negativa son dous: miga e faragulla. Abonda con botar unha ollada a
outras obras desta franxa para decatdrmonos que estamos ante un recurso moi usual
nesta area asturiana de fala galega.

Tratase de estructuras do tipo:

Nun era miga descansad’ a llaboria esta (p. 27).
Nun disimulaba ua faraguya (p. 19).

Nun se llevaban miga ben (p. 35).

Esta llabor nun era miga llixeira (p. 38).

Sin ferche celergas nin ua faragulla de gracia (p. 65).

Se analizamo-los exemplos que aparecen coa forma miga, observamos que temos
fundamentalmente casos de dobre negacién que se poden poiier en relacion con outros
moito mais frecuentes no galego comun; refirome a estructuras negativas que se cofie-
cen habitualmente como negacions parciais: non veu ningun, non trouxo nada... Nestes
casos a negacion explicitase de maneira descontinua a través de dous elementos que se
complementan para expresa-lo sentido negativo, posto que o valor negativo de frases
coma estas podiamos expresalo igualmente cunha unica marca de negacion: ningun veu,
nada trouxo.

Non podemos falar no primeiro caso de enfatizacion porque o valor enféatico que ti-
flan estes elementos en latin xa se perdeu; debemos pensar, daquela, que estamos ante
duas formas distintas de expresar un mesmo enunciado negativo; unha cun inico mar-
cador de negacion e outra con dous.

A vista dos exemplos, observamos que a forma miga estd a adquirir, nalgins con-
textos, uns valores moi similares 6s que ten a forma nada do galego comun, chegando
mesmo a funcionar con sentido negativo en contextos onde non hai outra particula que
marque esta negacion. Neste caso xa non estariamos perante un reforzo negativo senon
perante unha palabra que en si mesma expresa negatividade.

De pouco ou de miga ye valian os consellos de Xan (Parzamiques, p. 45).

Era ua muller traballadora, que fia polo sou, i miga alxapieira (Parzamiques, p. 45).

Hai que falar, daquela, dun substantivo que se baleirou do seu significado orixinal e
que pasa a ser marcador negativo. En xeral vai acompafiado doutra particula de nega-
cion, en frases onde esta se expresa dunha maneira descontinua, pero pode tamén ab-
sorbe-lo papel de protagonista e presentarsenos como unico marcador dunha secuencia
que expresa negatividade.

Contrariamente 6 que pasaba coa forma que acabamos de analizar, o substantivo fa-
ragulla emprégase sempre coma reforzo doutra negacion que xa lle infunde 4 secuencia
un sentido negativo. Non atopamos exemplos onde faragulla actuase como unico mar-

cador de negatividade e, en case todolos casos que se nos presentaron, aparecia prece-
dida de numerais ou de indefinidos que expresaban unha cuantificaciéon minima.

Pasabas va mariia ou ua tarde sin ua faragulla de diversion (p. 74).
A cousa nun ye gustaba ua faragulla (p. 94).

Eran comentarios sin ua fargulla de envidia (p. 49).

Non estamos, polo tanto, ante un marcador de negacioén da entidade do que acaba-
mos de ver, xa que o seu significado orixinario non se perde na sta totalidade. Podemos
consideralo mais ca unha particula puramente negativa un elemento de reforzo, iso si,
cun abano de posibilidades contextuais amplo, pero que, cando menos no que noés cofie-
cemos, non absorbe en si mesmo o protagonismo da negacion.

Xa para rematar este pequeno comentario, coido que ¢ importante salientar que estas
formas acompanadas de particulas coma sin ou nin engadenlle 4 negacion un sentido en-
fatico que non ten cando lle falta algtin deses elementos. En Garcia Garcia, J. (1983)° te-
mos un exemplo bastante ilustrativo disto: ante unha pregunta do tipo /tes del pan? a
resposta ¢€:

— No, nun teiio miga: nin faraguya

Ese nin faragulla amosa un sentido enfatico que a secuencia anterior non presenta.
Se prescindimos da ultima parte da frase, esta non modifica o seu significado no esen-
cial, pero perde ese segundo valor que marca a énfase no que se esta a negar.

CONCLUSION

Podemos afirmar que na zona occidental de Asturias e na parte mais oriental de Galicia
temos ainda unha boa presencia de elementos de caracter partitivo que se nos amosan
sobre todo na serie del, dela (della), delos (deles) (dellos), delas (dellas), cuns valores
que, nun sentido xeral, indicarian unha parte da unidade no singular e unha parte do
conxunto de unidades no plural.

Aparece tamén outro grupo de formas emparentadas con estas no seu significado e
na sta expresion (tamén con d inicial): dalgun, daquén e daqué, que expresan uns valo-
res equivalentes as formas algun, alguén e algo do galego comun.

Finalmente referimonos a substantivos como miga e faragulla empregados en con-
textos negativos e chegamos 4 conclusion de que nuns casos estamos perante negacions
parciais que se expresan dunha maneira descontinua, noutros perante reforzos que car-
gan de énfase o enunciado negativo e noutros perante palabras que abondan en si mes-
mas para marca-la negatividade dunha secuencia.

? Garcia Garcia, 1983, p. 232.

